IL-QDUSIJA’ TAL-KOTBA MQADDSA
FIT-TAGHLIM TA’ MISSIERNA SAN PAWL

S. Pawl kien iben il-Lhud, imnissel
mit-tribli ta’ Benjamin tal-partit tal-
Farizej. Fi¢-éokon tieghu kienu rab-
bini Lhud li ghallmuh is-sisien tat-
taghlim ta’ missierijiethom fl-iskola
hdejn is-sinagoga fil-Getto ta’ Tarso,
il-belt li fiha twieled. Meta sar zagh-
zugh Pawlu mar Gerusalemm, ié-
¢entru spiritwali u ewlieni tal-Lhud
u hemm studja taht il-kbir gharef
Lhudi Gamaljel. Fl-ahjar ta’ hajtu
Pawlu kien rabbi maghruf kemm
ghat-taghlim li wiret minn ghand
l-imghallmin tieghu, kif ukoll ghall-
imhabba u herqa li kellu mkebbsa
f’qalbu lejn it-tradizzjonijiet ta’
missierijietu.

Anke meta kkonverta u sar wiehed
mill-akbar Appostli tal-Knisja ta’
Gesti, Pawlu baqa’ ighozz hafna mit-
taghlim li fih kien trawwem u trabba.
Bhala Lhudi, Pawlu ma kellux hlief
jipperfezjona t-taghlim tat-Testment
il-Qadim b’dak ta’ Gesu. L-imhabba
lejn Jahwe, Alla tal-Lhud, wara l-kon-
versjoni fit-triq lejn Damasku komp-
liet issahhet u ssaffiet fil-qalb ta’
Pawlu. Hekk ukoll il-gima lejn il-
Kotba Mqaddsa, il-Kelma t’Alla u
l-ghozza ta’ kull Lhudi, hadet dawl
¢did mit-taghlim gdid ta’ Gesu.

Bhala nisrani, Pawlu kellu jghaq-
qad mal-kotba mqaddsa tat-Testment
il-Qadim il-kliem u t-taghlim ta’
Gestt li jinsab fit-Testment il-Gdid.
Lil dawn il-kotba izda Pawlu baqa’
jqim b’dik l-imhabba 1i biha kien
imkebbes minn c¢kunitu. Fl-ittri tie-
ghu huwa mhux biss wera qima
l-aktar kbira lejn dawn il-kotba, izda
ghallem ukoll li huma oggett sagru,
kitba tassew imqaddsa; u dan it-
taghlim Pawlu ssokta jzommu sa 1-
ahhar ta’ hajtu. '

Meta jitkellem fuq it-Testment il-
Qadim, S. Pawl itenni dak li kienu
jghidu fuqu 1-Lhud u jsejjahlu grafai
agiai, Kitba Mqaddsa (Rom. 1, 2),
jew ta iera grammata, Ittri Mqaddsa
(2, Tim. 8, 15). Dawn il-kotba li
fughom jithaddet 1l-Appostlu San
Pawl huma t-Torah, in-Nebihim,
u 1-Ketubim, i.e, il-Kotba kollha tat-
Testment il-Qadim imqassam f’dawn
it-tliet divizjonijet. It-Torah jew il-
Ligi, 1i thaddan l-ewwel hames kotba
tal-Bibbja, li hija 1-Kitba Mgqaddsa
per eccellenza ghax miktub minn
Mos¢ I-Leader tal-Lhud, kif giet
moghtija minn Alla nnifsu. In-Nebi-
him huma l-Profeti, il-kolossi tar-
religion Lhudija li zammew dejjem
shih it-twemmin safi ’Alla u hejjew
il-migja ta’ Gesu fid-dinja. Ghalhekk
huma wkoll kotba verament im-
qaddsa. Fl-ahhar jigu 1-Ketubim,
kotba li fihom taghlim tassew gholi u
religluz.

S. Pawl ighid ukoll ghaliex dawn
il-kotba ghandhom jigu msejjhin im-
qaddsa. Huma mhux bhal kotba li
fihom insibu xi taghlim sabih, xi
ghaqda ta’ ligijiet biss jew xi storja
nterressanti, Izda huma Il-istess kel-
ma t’Alla. Alla baqa’ jghix u jitkel-
lem maghna permezz ta’ dawn il-
kotba. Ghalhekk Pawlu jlaggamhom
ta logia tou Theou, Il-Kliem t’Alla.

L-Appostlu jissokta jfehmna Kkif
Alla tefa’ l-kelma tieghu f’dawn il-
kotba u b’hekk gharrafna ahjar gha-
liex huma msejjhin Imqaddsa. IlI-
Bibbja kollha, jghid fit-tieni ittra
tieghu lil Timotju (8, 16) hi haga qad-
disa ghax hija n-nifs t’Alla. Dan ifis-
ser li meta l-kittieb sagru kiteb, hu
mhux biss gie mgharraf, imdawwal
u mganqal minn Alla biex jikteb,

imma aktar minn hekk hu kien l-is-
trument f’idejn Alla biex dak kollu li
jikteb ikun tassew l-istess kelma t’Alla
nnifsu. Mela l-iskrittura hi bhan-
nifs t’Alla li nefah fil-kittieb sagra
waqt li kien qed jikteb u la darba hu
hekk, l-Iskrittura hi qaddisa bhal
Alla, ghax harget minnu.

La darba l-Iskrittura hi opra qad-
disa, hija wkoll mehtiega hafna ghall-
insara biex jimxu ’l quddiem fil-qdu-
sija. Fiha nsibu, fost hwejjeg ohra,
il-kliem tal-Profeti li pprietkaw lill-
poplu maghzul t’Alla fi Zmienijiet
koroh u mwieghra, Meta I-Lhud
kienu fil-periklu li jhallu °1 Alla u
jmorru wara allat foloz biex isibu I-
kumdita tal-hajja, il-Profeti wrewhom
li boghod minn Alla mhemmx hena.
Il-Profeti ghallmu l-imhabba lejn is-
safa’, is-sabar, it-tghakkis u lejn il-
virtujiet kollha. Fiz-zmien tal-periklu
u tat-tbatija huma xandru t-tama
f’Alla u taw il-kalma u l-konfort. Il-
Kotba tal-Makkabej imbaghad jghall-
mu l-imhabba lejn il-patrija u jnisslu
l-qawwa fil-qlub biex jigu mbharsa
drawwiet religjuzi. Hekk jghallmu
l-kotba l-ohra kollha . tal-Bibbja.
Ghalhekk S. Pawl kiteb lil Timotju
(2 Tim. 38, 14-17) u talbu biex izomm
iebes fit-taghlim kollu tal-Kotba
Mgaddsa ghax permezz taghhom
jaghraf imexxi l-merhla ghaziza tie-
ghu bhala veru Isqof. Tabilhaqq,
hekk ghamlu l-Isqfijiet u s-sacerdoti

matul kwazi elfejn sena ta’ storja fil-
Knisja ta’  Kristu. Fl-Iskrittura
Mgaddsa 1-Knisja sabet dawl qawwi
li bih xejnet id-dalma tal-vizzji, mex-
xiet il-merhla li #’idejha fdalha Gesil,
ghallmet l-imhabba u seddget il-

haqq.

Fl-Ittra lir-Rumani (15,4) S. Pawl
jghidilna li l-qdusija ta’ l-Iskrittura
tghallem  lin-nisrani x’inhi l-vera
hajja. L-Antik Testment habbar kif
kellha tkun il-persomalita ta’ Gesi.
Il-Messija kellu jigi biex ibati u
hekk gara. Kristu gibet fuqu d-dnu-
biet tal-bniedem biex ipatti ghalihom
u fih inaddaf l-erwieh. Issa l-hajja
tan-nisrani jehtieg li tkun bhal dik
ta’ l-Imghallem, hajja ta’ tghakkis u
ta’ tpattija. Imma kif l-Iskrittura
habbet is-sofferenzi ta’ Gesu u l-glorja
Tieghu, hekk ukoll fis-slaleb taghna
1-Bibbja ttina s-sabar u l-wens. F’dan
is-sabar ahna nsibu t-tama dik it-ta-
ma li jum ghad nithallsu ghas-soffe-
renzi taghna fil-hena tas-sema.

Kemm hi sabieha d-duttrina ta’
Msisierna S. Pawl. Nidraw mela naq-
raw l-ittri tieghu, li huma wkoll jif-
furmaw parti mill-Kotba Mqaddsa.
Fihom insibu kliem ta’ farag, ta’
tama, ta’ mhabba, li jaghtuna sahha
gdida biex nissuktaw telghin it-tel-
gha lejn is-sema.

P. Gwipu SceEmBrI, O.F.M.

TEL-AVIV GHALQET' HAMSIN SENA

Il-belt Lhudija ta’ Tel-Aviv, 1i tfisser: ‘‘Il-gholja tar-Rebbiegha’™ gham-
let hafla jew festa biex tfakkar il-hamsin sena ta’ hajjitha. Dak li hamsin
sena ilu deher donnu holma hafifa ta’ ftit Lhud, issa sar grajja mill-isbah.
Tel-Aviv hija l-akbar belt ghax-xoghol tal-Lhud fil-Palestina. Fiha jgham-
mru aktar minn erba’ mitt elf (400,000) ruh, u ghal gmiel ta’ bini u tul u
wisa' ta’ triqat,thabbatha ma’ l-akbar bliet godda ta’ 1-Ewropa.

